
1. Անհրաժեշտությունը
Նախագծի ընդունումը պայմանավորված է տարածքային զարգացման և շրջակա միջավայրի նախարարական կոմիտեի 2025 թվականի օգոստոսի 18-ի նիստի N ԿԱ/248-2025 արձանագրության 2-րդ կետի 1-ին ենթակետի հանձնարարականի կատարման անհրաժեշտությամբ։

1. Ընթացիկ իրավիճակը և խնդիրները
«Երկաթուղային տրանսպորտի մասին» օրենքի օրենքի 15.1-ին հոդվածի 10-րդ մասի համաձայն՝ երկաթուղու պաշտպանական գոտու չափերը, երկաթուղու պաշտպանական գոտում քաղաքաշինական գործունեություն իրականացնելու կարգը սահմանում է                                                     ՀՀ կառավարությունը:
Երկաթուղու պաշտպանական գոտու չափերը սահմանվել են ՀՀ կառավարության 2025 թվականի օգոստոսի 21-ի N 1186-Ն որոշմամբ, որում ներկայացված չեն երկաթուղու պաշտպանական գոտում քաղաքաշինական գործունեություն իրականացնելու կարգի վերաբերալ պահանջները։
Երկաթուղային գծից շենքերի և շինությունների հեռավորությունների, սանիտարապաշտպան գոտու չափերի, դրանում թույլատրելի կառուցապատումների վերաբերյալ պահանջները սահմանված են ՀՀ քաղաքաշինության կոմիտեի նախագահի 2023 թվականի մայիսի 22-ի N 04-Ն հրամանով հաստատված ՀՀՇՆ 30-01-2023 «Քաղաքաշինություն. Քաղաքային և գյուղական բնակավայրերի հատակագծում և կառուցապատում» շինարարական նորմերով (այսուհետ՝ Նորմեր)։ Մասնավորապես՝ Նորմերի 192-րդ կետի համաձայն՝ սանիտարական և պահպանական գոտում, երկաթուղու օտարման շերտից դուրս թույլատրվում է նախատեսել ավտոմոբիլային ճանապարհներ, տեղակայել ավտոմոբիլների կայանատեղեր և կանգառատեղեր, երկաթուղու և ավտոմոբիլային ճանապարհների գործառույթների հետ անմիջականորեն փոխկապակցված շենքեր, շինություններ: Սանիտարական գոտու մակերեսի առնվազն կեսը պետք է կանաչապատել՝ հաշվի առնելով կլիմայի փոփոխության հետ հարմարվողականության միջոցառումների կատարման անհրաժեշտությունը:
Հաշվի առնելով վերոգրյալը՝ անհրաժեշտություն է առաջացել մշակել «Երկաթուղու պաշտպանական գոտում քաղաքաշինական գործունեություն իրականացնելու կարգը սահմանելու մասին» ՀՀ կառավարության որոշման նախագիծ։

2.1 Կապը ռազմավարական փաստաթղթերի հետ
- ՀՀ կառավարության 2021 թվականի օգոստոսի 18-ի N 1363-Ա որոշում,
Միաժամանակ հարկ է նշել, որ «Երկաթուղու պաշտպանական գոտում քաղաքաշինական գործունեություն իրականացնելու կարգը սահմանելու մասին» ՀՀ կառավարության որոշման նախագծի ընդունումը լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չեն առաջացնում:

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

1. Ակնկալվող արդյունքը
Երկաթուղու պաշտպանական գոտիների սահմաններում քաղաքաշինական գործընթացների հստակեցում և կանոնակարգում։ 

Հասարակությանը նախագծի վերաբերյալ իրազեկումը
«Երկաթուղու պաշտպանական գոտում քաղաքաշինական գործունեություն իրականացնելու կարգը սահմանելու մասին» ՀՀ կառավարության որոշման նախագիծը տեղադրվել է                             ՀՀ քաղաքաշինության կոմիտեի www.minurban.am և իրավական ակտերի նախագծերի հրապարակման միասնական e-draft կայքէջերում:

Հասարակության մասնակցությունը

